SEXU-ANIZTASUNA ETA
GIZA ESKUBIDEEN ALDE

Gayak, leshianak, transexualak
eta sexu-eskubideak



1948ko ahenduaren 10ean, Estatuek Giza Eskubideen Deklarazio Unibertsala
aldarrikatzerakoan, pertsona guztiek bizi-maila duina izan eta gizaki askearen
ideala burutu ahal izateko, eskubide unibertsal eta banaezinak errespetatu
eta betearazteko konpromisoa hartu zuten. Hamarkada batzuk igaro ondoren,
oraindik ere hitza betetzeko dago.

Beren joera sexuala edo genero identitatea oinarritzat hartuz diskriminatuak
ez izateko pertsonen eskubideak, giza-eskubideetatik banaezintzat hartu behar
dira. Bizitzarako, askatasunerako eta segurtasun pertsonalerako eskubideak
bete-betean gozatzeko, gay, leshiana eta transexualak hiltzera kondenatu, eta
modu ankerrean eraso eta jazartzen dituzten legeak desagerrarazi behar dira.

Joera sexualerako askatasuna, ez da bakarrik baldintza zapaltzaileak izanik
ere, beren bizimodua aukeratu dutenen eskubideak aintzat hartzera mugatzen:
leshianak, bisexualak, transexualak eta transgenero, baizik eta beren autonomia
erabiltzeko aukera demokratikorik gabe, gizarteak legezkotzat jotzen duen
aukera bhakarra, hots, heterosexualitatea, zalantzan jarri gabe, bertan erortzen
diren pertsonen taldeak aipatzen ditu.

AURKEZPENA

Eta zu, zergatik ez? hiru jarduketa-ardatzetan oinarritutako proiektua da:
sentsibilizazioa, hedapena, eta sexu-aniztasunarekiko errespetuzko balioen
aldeko jarrera aktiboa hartzea. Horretarako egin da dokumentu hau, eta bere
helburua alderdi hauei buruzko hausnarketa egiten laguntzea, eta horrela,
gay, lesbiana eta transexualen giza eskubideen defentsa hobeto ulertzeko
laguntza ematea da.

Badakigu, sexu-eskubideen ikuspegia, eta zehazkiago, gay, lesbiana eta
transexualen eskubideena, herritar eta giza eskubide bezala, orain dela
gutxikoa dela, horrexegatik ulergarria da, oraindik ere harrigarri eta ezezaguna
izatea. Gainera, maiz, sexu-eskubideak bigarren mailako eskubideak direla
uste izaten da, ustez, benetan garrantzitsuagoak diren bizitzeko eskubidea
edo etxebizitza duina edukitzeko eskubideen aurrean.

ALDARTEtik, sexu-eskubideak, emakumeen eskubideak edo haurtzaroari
dagozkion eskubideak bezala, 1948an Giza Eskubideen Deklarazio Unibertsala,
bere garaian izan zen aurrerapenaren parte direla ulertzen dugu. Urteak igaro
ahala, eta gizarte-mugimenduei esker, eskubideak konplexuagoak, anitzagoak
dira, eta “eskubide gabeko” pertsonatzat hartu eta ikusezintasunean eta
ostrazismo sozialean egotera behartuak izan direnengana zabal daitezke.

Dokumentu hau, erabakiak hartzeko eskubidea eta gure bizitzan izan nahi
duguna aukeratzeko eskubidea, gure kultura demokratikoaren zati garrantzitsua
dela eta pertsona guztientzako eskuragarri egon behar den uste osoarekin
egina dago.

Dokumentuko testua "Bidean :ezkutukotik ikusgaitasunera 1997-2007"
erakusketa ibiltaria osatzen duten panel batzuen argazkiekin batu da.
Erakusketako panelek lesgay eskubideen defentsaren historia modu oso
grafikoan erakusten dutela uste baitugu.



Proiektua 2008.urtean hasi eta kokatzen da, giza eskubideen hedapenerako
urte garrantzitsua, ezbairik gabe, izan ere, Deklarazioaren 60. urteurrena
baita. ALDARTEK, giza eskubide eta bake hezkuntzaren elkarteen foroaren
erakunde sustatzaile gisa, badaki behar-beharrezkoa dela sinergiak sortu eta
elkarren arteko lana indartzea. Horregatik, dokumentu hau gure herriko
instituzio eta erakundeen talde zabalak burututako giza baliabideen aldeko
lanaren tresna osagarri bezala aurkezten da.

Koaderno hau erabilgarri izango zaizuela espero dugu. Zure talde nahiz
zentroak partaide izan eta giza eskubide eta sexu-eskubideen defentsan
sakondu nahi badu, ez zalantzarik izan, beti aukera ona baita. Erakusketa
osoa eska diezagukezue, eta LGTB! gaiari buruzko bisitaldi gidatuak, hitzaldiak
eta solasaldiak egin ditzakezue.

L LGTB: lesbianak, gayak, transexualak eta bisexualak



GIZA ESKUBIDEEN BILAKAERA

Denok daukagu joera sexuala® eta genero identitatea, hauek ez daudenean
“normala” irizten denaren barnean, sarritan, diskriminazioa eta edonolako
gehiegikeria eta indarkerien helburu zilegitzat hartzen gaituzte.

Transexual, lesbiana eta gayen taldekoa izatea, historikoki, eta baita egun
ere, ezberdintasun ikaragarrien sorburua da, Giza Eskubideak® betetzeari
dagokionez. Gay, lesbiana edo transexuala izateak ez du bakarrik pertsona
ugariren bizitzeko eskubidea baldintzatu, baita pobrezia-maila, askatasun-
maila, intimitate eta pribatutasunerako eskubideak, nahi duten familia izateko
eskubidea, elkarketa askeko eskubidea,... ere baldintzatu ditu. Hitz batez,
Giza Eskubideez bete-betean gozatzea oso mugatua dago gay, lesbiana edo
transexuala izanez gero.

Gaur egun, argia eta logikoa dirudien hausnarketa hau ez zen hain nabaria
1948ko abenduaren 10ean Estatuek Giza Baliabideen Deklarazio Unibertsala
egin zutenean. Aldarrikatu zirenetik, Giza Eskubideek pertsonen intimitate-
bizitza eta bizitza pertsonalari buruzko alderdiak barne hartzen dituzte, hala
nola, ezkontzeko eskubidea, familia izateko eskubidea, seme-alabak hezteko
eskubidea, beren etxeetan intimitatea izateko eskubidea edo adierazpen-
askatasunerako eskubidea. Baina 1948an, sexualitatea eta sexualitatea libre
adierazteko denon eskubidea kanpoan geratu zen. Esan beharrik ez dago,
modu esplizituan aipatu gabe, eta eskubide osoak edukitzeari begira,
heterosexualitatea dela aukera bakarra.

Desira atseginak eta sexualak erantzukizunez adierazi ahal izateko denok
daukagun eskubidea, gauza sinplea berez, nahiko zaila izan da, izan ere,
90. hamarkadatik aurrera, gehienbat, mugimendu feministak eta LGTB
mugimenduak egindako eskaeren ondorioz hasten da aintzat hartzen.

2 Dokumentu honetan joera sexual terminoa jarduera homosexual edo lesbikoak aipatzeko erabiltzen
da, arrazoi praktikoengatik, terminoarekiko adostasun teorikoagatik baino gehiago . Lehentasuna,
aukera edo desira sexuala terminoak ez dira erabiliko, irakurleentzako ulergarria izango den testua
sortzeko beharragatik eta emakume eta gizonezko gehienentzako beren jarduera sexuala bideragarri
eta ulergarriagoa egiten duen kontzeptua “joera sexuala” delako.

3 “giza eskubideak” bezala, nazioarteko eta eskualdeko itun egokien barnean edo Nazio Batuek edo
Estatu Amerikarren Erakundeak deitutako Batzarreko ekintza-plan edo plataformetan dauden
guztiak ulertzen ditugu, eta baita LGTB erakundeek, emakumeen erakundeek eta erakunde feministek
azken urteotan, mundu osoan aintzat hartzen diren eskubideen esanahia eta edukia zabaltzeko
proposatu dituztenak ere. Giza eskubide guztiak unibertsalak, banaezinak eta elkarren menpekoak
dira eta batek ere ez dauka lehentasuna bestearekiko. Eskubideen multzoa modu globalean hartu
behar da, era zuzen eta bidezkoan, maila berean eta garrantzi berberarekin.



BIDEAN: ezkutukotik ikusgaitasunera 1977-2007

Giza Eskubideei buruzko nazioarteko testu ofizialetan, sexu biologikoa
bakarrik agertzen da, ez da sexualitatearen aipamenik agertzen. 1993ko,
Vienako Giza Baliabideei buruzko Biltzarra inflexio-puntu bat da. Bertan,
emakume-talde baten ahalegin eta lobby-lanari esker, “eskubide sexualak”
sartu ziren. Vienan indarkeria sexuala, giza-eskubideen urraketa gisa tratatzea
lortu zen, eta lehenengoz, “sexual” terminoa sartu zen giza eskubideen
testuinguruan.

1994ko Kairoko Biztanleria eta Garapenari buruzko Biltzarrean, emakumeen
sexualitateari buruzko eztabaida, testu ugaritan agertzen da, eta “sexual”
eta “sexu” terminoak behin eta berriz aipatzen dira. Hala ere, gay, lesbiana
eta transexualen eskubide sexualak ez dira agerian aipatzen.

1995ko Beijingeko Emakumeen Munduko IV. Biltzarrak, emakumeen eskubideen
sorreran aldaketa eragin zuen, emakumeak giza eskubideen barnean sartu
baitziren. Biltzar honetan, polemika handia sortuz, lesbianen eskubideei
buruz eztabaidatzen da. Nahiz eta biltzar honen amaierako testuan “lesbiana”
edo “joera sexuala” bezalako terminoak agertu ez, Beijingeko biltzarrari
esker, NBE joera sexualari buruzko eztabaidan sartu zen, eta Nazio Batuen
programa askok, hala nola, NBEko Giza Eskubideen batzordeak,
Errefuxiatuentzako goi-komisarioak, UNESCOk eta beste batzuk, sexu-joera
beren foro eta mekanismo askotan sartuko dute. Beijingen, lehenengo aldiz
agertzen da ordutik hemen daukagun giza eskubideen eta eskubide sexualen
hizkuntza.

Emakumeen Munduko IV. Biltzarretik gaur egunera arte, asko aurreratu da
gay, lesbiana eta transexualentzako eskubideen eskaeren ikustaraztean .
Horretarako, 1997 urte garrantzitsua izan zen:

1. Abuztuan, Valentzian Munduko 13. Kongresua egin zen. Sexu-
eskubideen gutuna aldarrikatu zen, gutun hau 14. Munduko
Kongresuan (Hong Kong, Txinako Herri-errepublika) berrikusi eta
berretsi zen 1999an. Adierazpenean honako hau onartzen da:
“Sexu-eskubideak, gizakiari atxikitzen zaizkion askatasunean,
duintasunean eta berdintasunean oinarritutako giza eskubide
unibertsalak dira. Sexu-eskubideak gizarte guztiek beren baliabide
guztiekin onartu, sustatu, errespetatu eta defendatu behar dituzte.
Osasun sexuala sexu-eskubideen onarpen eta errespetuaren emaitza
da.”

Adierazpen honetan bere esanahiak du garrantzia, izan ere, batetik,
sexu-eskubideak, tradizioz herritarren eskubideak (eskubide zibilak,
politikoak eta sozialak) izan direnen barne hartzen ditu, bestetik,
pertsonok sexualitatea bizitzeko ditugun modu anitzen eta eskubide
hauen adierazpen askeak duen garrantzi sozialaren oihartzuna gero
eta handiagoa da.

2. Urrian, Europako Batasuneko Estatu kideek Amsterdameko lItuna
sinatu zuten. Bere 12 eta 13. artikuluetan, sexuan, jatorri etnikoan,
erlijioan, ideologian, ezgaitasunean, adinean eta sexu-joeran
oinarritutako diskriminazio mota guztien aurka borrokatzea aholkatzen
da. Pausu oso garrantzitsua burutzen da gay eta lesbianen eskubideen
onarpen eta bultzadan. 1999ko maiatzaren lean, abian jartzen da,
baina aholkua denez, eta ez legea, bere ezarpena Estatu kideen
borondatearen araberakoa da, eta ezin daiteke erreklamatzeko
oinarri bezala erabili auzitegi baten aurrean.

2006.urtean, Yogyakartan, Indonesian, giza-eskubideetan aditu-talde batek,
aho batez onetsi zituen, Genero ldentitatea eta Sexu-joerarekin lotutako Giza
Eskubideen Nazioarteko Legediaren Ezarpenari buruzko Yogokartako Printzipioak.
Printzipio hauek giza eskubideen arau-multzo zabalaz eta hauek joera sexuala
eta genero identitateari buruzko arazoetan ezartzeaz arduratzen dira. Printzipio
bakoitza Estatu bakoitzari zuzendutako aholku zehatzekin batera aurkezten
da, eta Estatuek giza eskubideen inplementazioari dagokionez, duten
lehentasunezko betebeharra adierazten dute. Hala ere, adituek, auzi-jartzaile
guztiek ardurak dituztela nabarmentzen dute, giza eskubideak sustatu eta
babesteari dagokionez. Printzipioek, beste auzi-jartzaile batzuei zuzendutako
aholku gehigarriak ere barne hartzen dituzte, besteak beste, NBEren giza
eskubideen sistemari, giza eskubideen erakunde nazionalei, hedabideei,
gobernuz kanpoko erakundeei eta agentzia finantzatzailei zuzendutakoak.

Sexu-eskubideen ikuspegia, eta zehazkiago, gay lesbiana eta transexualek
herritar gisa dauzkaten eskubideak eta giza eskubideak orain dela gutxikoak
dira, eta beraz, oraindik ere harrigarria, ezezaguna da, eta askotan bigarren
mailako eskubidetzat hartu dira, benetan garrantzia daukaten eskubideen
aurrean, hala nola, bizitzeko eskubidea edo etxebizitza duina edukitzeko
eskubidearen aurrean. Argi dago, ahalegin handiagoa egin behar dela sexu-
eskubideak, oinarrizko giza eskubidetzat onartuak izan daitezen.

Sexu-eskubideak, emakumeen eskubideak edo haurtzaroari dagozkion
eskubideak bezala, 1948an Giza Eskubideen Deklarazio Unibertsala izan
zen aurrerapenaren barnean daude. Urteak igaro ahala, eta gizarte-
mugimenduen aldarrikapenari esker, eskubideak konplexuagoak, anitzagoak
bihurtu dira, eta “eskubide gabeko” pertsonatzat hartuak izan ziren eta
hamarkadetan zehar ikusezintasunean eta ostrazismo sozialean egotera
behartuak izan diren pertsonengana zabaltzen dira.

SEXU-ESKUBIDEAK HAMAIKA DIRA

1. Askatasun sexualerako eskubidea.

Gorputzaren autonomia eta segurtasun sexualerako eskubidea.

Pribatutasun sexualerako eskubidea.

Berdintasun sexualerako eskubidea.

Plazer sexualerako eskubidea.

Emoziozko sexu-adierazpenerako eskubidea.

Sexu-elkartze askerako eskubidea.

Ugalkortasunari buruzko erabakiak libre eta arduratsu hartzeko eskubidea.

Ezagutza zientifikoan oinarritutako informazioa jasotzeko eskubidea.

Sexu-hezkuntza integralerako eskubidea.

g B R R N Il A

Sexu-osasunaren arretarako eskubidea.

LGTB TALDEARENTZAKO ESKUBIDEEN IKUSTARAZTEA TRANSIZIOTIK
GAUR EGUNERAINO

Atal honetan Estatu espainiarreko eta Euskal Herriko gay, lesbiana eta transexualen
eskubideei buruzko gertaera garrantzitsuenak aipatuko dira.

1978

1979

1983
1985
1988
1994

1994

1995

1995

1998

2000

2003

2005

2007

Konstituzio berriak berdintasun formala dakar, izan ere, 14. artikuluan ez dela
sexua, arraza, erlijioa edo beste “edozein egoera sozialengatiko” diskriminaziorik
onartuko aipatzen du.

Arriskugarritasun Sozialaren Legea aldatzen da, “homosexualitate ekintzen”
aipamena kentzeko. Oraindik ere "eskandalu publikoa” badago, eta gay, lesbiana
eta trans pertsonak jazartzeko erabiltzen da.

Sexu-berresleipenaren operazioa despenalizatzen da.

Homosexualitatea delitu bezala Zigor Kode Militarretik kentzen da.
“Eskandalu Publikoa” Zigor Kodetik kentzen da.

Gasteizen izatezko bikoteen lehenengo erregistroa sortzen da. Bikote heterosexual
eta homosexualak, harreman afektiboa egiaztatzen duen kontratu zibila badagoela
erregistratu dezakete. Jarraian, eta aurrerantzeko urteetan, izatezko bikoteen
udal-erregistroak sortzen hasten dira Espainiako Estatuan.

Hiri Errentamenduen Legeari esker, HEL, sexu-joera kontuan hartu gabe, izatezko
ikoteak lehenengo aldiz onartzen dira.

Zigor Kode berria sortzen da, “demokraziako Kodea” deitutakoa, honek, homofobia
behin-betiko zigortzen du, eta politika publikoetatik edozein elementu
diskriminatzaile kentzen du.

Indarkeriazko eta askatasun sexualaren aurkako delituen biktimentzako Laguntza
eta Diru-laguntzen Legeak izatezko bikoteak berriro ere onartu egiten ditu, beren
sexu-joera kontuan hartu gabe.

Parlamentu andaluziarrak Osasun-zerbitzu andaluziarrak eskaintzen duen
zerbitzuen gutunean tratamendu transexuala barne hartzea onesten du. 1999an,
Genero ldentitatearen Arazoen Unitatea deitutako lehenengo zerbitzu
espezializatua eta diziplina anitzekoa sortu zen Malagako Carlos Haya ospitalean.
Nafarroan izatezko bikoteen lege autonomikoa onesten da. Lege honen barnean
adopzioa dago (Uztailaren 3ko Bikote Egonkorren Berdintasun juridikorako
6/2000 Lege Forala)

Euskadin izatezko bikoteen lege autonomikoa onesten da. Lege honen barnean
adopzioa dago (Martxoaren 20ko lzatezko Bikoteen 5/2003 Legea).
Diputatuen Kongresuak 13/2005 legea onesten du, eta honen bidez, ezkontzeko
eskubidearen gaian Kode Zibila aldatzen da, eta honi esker, bi emakume edo
bi gizonek beren harremana ezkontzaren bidez arautu dezakete. Beste gauza
batzuen artean bikotekidearen seme-alabak adoptatzeko eskubidea barne hartzen du.
Diputatuen Kongresuak Genero ldentitatearen Legea onesten du. Lege honi
esker, pertsona transexualek izena aldatu dezakete erregistro zibilean, sexu-
organoak operatu beharrik gabe.

SEXU-ANIZTASUNA ETA GIZA ESKUBIDEAK GAUR EGUN

Ba al du zentzurik gay, leshiana eta transexualen eskubideen alde
borrokatzen jarraitzeak?

Gay, lesbiana eta transexualentzako eskubideen onarpenari dagokionez,
abangoardian kokatu den herrian bizi gara, ezkontzaren legeei edo genero
identitatearen legeari esker, besteak beste. Lege-berdintasuna ia osoa da
eta onarpen soziala zabala.

Argi dago, homofobia antzematea zail egiten duten aldaketa handiak eman
direla eta honek jadanik ez dagoela eta gizarteak gainditu egin duela pentsarazi
diezaguke, indarkeria edo erailketa bidez oso gutxitan agertzen baita. Legeen
edo diskriminazio sozial nabarien agerikoa zapalketaren etapa, gainditu
dela dirudienez, zailagoa da gay, lesbiana edo transexualen eskubideak
defendatzen jarraitzea, dena lortu denaren eta gertu egoten jarraitzeak
zentzurik ez duenaren pertzepzio orokorra baitago.

“Dena lortu denaren” ustearen ondorioz, homofobiaren eraginak gutxitzen
dira, izan ere, era 0so sotil eta batzuetan ezagutezinean agertzen baitira,
baita biktimarentzako berarentzako ere.

ALDARTEK, eskubide sexual eta gay, lesbiana eta transexualen eskubideen
aldeko borrokak oso garrantzitsua izaten jarraitzen duela uste du, gure herrian
pertsonak hein batean ikusezin mantentzera derrigortzen dituzten
baldintzatzaile sozialak baitaude. Pertsona hauetako askorentzako, oraindik
ere luxua da beren joera edo genero identitatea bete-hetean bizitzea.

ESKUBIDEAK ERABAT GOZATZEA LORTZEKO SAKONTZEN
JARRAITZEAREN GARRANTZIA ADITZERA EMATEN DUTEN
ADIERAZLEAK

1. Oraindik ere, desoreka handia dago lesbiana, gay eta transexualen lege-
mailako eta gizartearen jarrera-mailako diskriminazioaren artean. Zentzu
honetan, gogorarazi beharra dago ERRESPETU hitzari sarritan ematen
zaion esanahia. Errespetu hau “baina” ugarirekin eraiki da: “Errespetatzen
zaitugu, baina hobe lesbiana edo gay zeure etxe barruan bazara”,
“errespetatzen zaitugu, baina gogaitu egiten gaitu homosexualitatea edo
lesbianismoari buruz hainbeste hitz-egiteak”, “errespetatzen zaitugu,
baina ez daukazuela adoptatzeko gaitasunik uste dugu”. Errespetua
baldintzarik gabe eta berdinen artean sortzen denaren uste o0soz erabili
behar dela deritzogu.

2. Irakaskuntza ertaineko institutuetan LGTB pertsonak txarto tratatzen
direla aitortzen du ikasleen gehiengoak eta ikastetxea ez dela armairutik
irteteko leku ziurra aipatzen du, jazarpena dagoela gauza jakina baita
eta edonoiz gertatu baitaiteke. (Iturria: 4.600 galdeketaren bidez egindako
ikerketa. COGAM. 2007)

3. Europako ikerketa batzuek adierazten dituzten gay, lesbiana eta transexual
nerabeen arteko suizidio-maila altuak.

4. Laneko agerpen-defizita: gay, lesbiana eta transexualen estatuko
federazioaren 2006ko datuen arabera, gayen %30, lesbianen %15 eta
transexualen %7 bakarrik egiten da ageriko lanean.

5. Familiek seme-alaba lesbiana, gay edo transexuala onartzeko daukaten
zailtasuna (gure eguneroko lanean antzemandakoa).

6. Rosa Pazosen kasua, 2008ko uztailean Madrilen eraildako emakume
transexuala. Erailketa honek, gure gizartean, oraindik ere horrelako
muturreko indarkeriak eta erailketak gertatzen direla gogorarazten digu.

NOLA USTE DUGU JARRAITU BEHAR DELA LANEAN LGTB TALDEAREN
ESKUBIDEEN BETE-BETEKO GOZAMENA ZIURTATZEKO ETA
SAKONTZEKO?

Jarrai daitezkeen beste jardunbide batzuk baztertu gabe, guk hauexek
proposatzen ditugu:

e QGizarte-eskaera publiko nahiz pribatuen, gobernuko nahiz gobernuz
kanpokoen parte-hartze handiagoa. Sentsibilizaziorako eta hezkuntzarako
mekanismo gehiago burutu behar dira, eta baita arlo guztiak bere baitan
hartuko dituzten ekintza zehatzak ere: osasuna, laguntza, lana, kirola,
sindikalismoa, politika. Administrazio publikoek bereziki, %100eko
erantzukizuna hartu beharko lukete eta sexu-joera edo genero
identitatearengatiko diskriminazioaren aurkako borrokan buru izan beharko
lirateke. Zentzu honetan, erakundeetako kanpaina guztiek sexu-joera era
genero identitatearen ikuspegia sartu beharko luke. Halaber, planek
(Emakume eta gizonen arteko berdintasuna, Giza Eskubideak, Gazteria,...)
LGTB taldeari eta beren senideei zuzendutako ekintza zehatzak sustatu
beharko lituzkete.

e Hezkuntza-sistemaren (formala eta ez formala) esku-hartzea ezinbestekoa
da maila guztietan, osatzen duten eragile guztien bidez. Helburua, sexu-
joerarekiko elkarbizitza eta bata bestearekiko errespetua bezalako balioetan
oinarritutako hezkuntza ziurtatzea da.

e Pertsona transexualentzako giza eskubideen onarpena sustatu eta
bultzatzea, zehazkiago, egun indarrean dauden diagnostiko mentalaren
eskuliburuetatik (DSM eta Nazioarteko Gaixotasunen Sailkapena),
transexualitatea buruko desoreka bezala modu formalean kentzeko
jardueretan arreta jartzea komeniko litzateke . Buruko gaixoen kategoriara
baztertzerakoan, gizon eta emakume transexualen autonomiarako,
segurtasunerako, berdintasunerako eta adierazpen askerako edo onarpen
sozialerako eskubideak, oraindik ere, guztiz ukatzen zaizkie.

e Herrialde ugaritan, homosexualitatea, lesbianismoa eta transexualitatea
legez kanpo daudenez, sexu-joera eta genero identitatearen ondorioz
jazarpen eta indarkeriako egoeretan asilo-eskubidea zabaldu behar da.

ALDARTEREN JARDUERAK GIZA ESKUBIDEEN TESTUINGURUAN

Aldarteko lan-ardatzetako bat sexu-eskubideak sustatu eta ezagutaraztea da,
eta baita gay, lesbiana eta transexualen eskubideetan sakontzen jarraitzea
ere. Eztabaida eta hausnarketarako toki ugari sortu ditugu, Giza Eskubide,
sexualitate, homosexualitate, lesbianismo, eta transexualitatearen inguruan,
urte hauetan zehar, antolatu ditugun “Sexuaren Matazatik Tiraka” jardunaldiek
berresten duten bezala.

Ikuspegi honekin, CEARekin eta beste erakunde batzuekin elkarlanean egindako
NO ENTRA bezalako proiektuetan parte hartu dugu. Kanpaina honen helburua
generoagatiko jazarpen-egoeretan asilo-eskubidea zabaltzea da, eta honen
barnean kontuan hartzeko elementu bezala, sexu-joera edo genero
identitateagatiko jazarpena sartu genuen.

Jardunbide hau jarraituz, ALDARTEk Giza Eskubide eta Bake Hezkuntzaren
Elkarteen foroaren sorreran modu aktiboan parte hartu du, honen helburua,
besteak beste, parte hartzen duten gainerako erakundeei gay, lesbiana eta
transexualen sexu-eskubideak ezagutaraztea da.

Azkenik, Giza Eskubideetan eta Bakean oinarritutako Hezkuntzaren alorreko
Euskal Ekintza Plana (2007-2009) burutzeko eskainitako laguntza nabarmendu
nahi dugu. Ekintza Plan honetan, sexu-eskubideak, sexu-joera eta genero
identitateen aniztasuna sartzeko ekarpenak egin baitira. Ekarpen hauek eta
beste asko euskal erakundeek abian jarriko dituztela espero dugu.

Sortu zenetik, ALDARTE giza eskubideen defentsarekin konprometituta
dagoen erakundea da.

